
(Ներկայացուած ' Ցունիս 11-ին (2011)Փարիզի մեջ. Պոլսոյ Ս. Խաչ Դպրեվանքի 
Եւրոպայի Սանուց Միութեան կազմակերպած հաւաքոյթի րնթացքին)

Լրիւ կէս դար անցած է այն օրէն երբ երջանկայիշատակ Տ. Գարեգին պատրիարք 
Խաչատուրեան փակեց իր աչքերր յաւիտենապէս: Այսօր' ժամանակի հեռաւորութենէն' կր 
ճառագայթէ պայծառ յիշատակր այդ մեծ հոգեւորականին, որուն հոգիի եւ մտքի յղացումր 
հանդիսացող Պոլսոյ Ս. Խաչ Դպրեվանքին սաներս եւ հանգուցեալ Խաչատուրեան Պատ­
րիարքի յիշատակր յարգող Հայ Եկեղեցւոյ զաւակներս այժմ հաւաքուած ենք այս սրահին 
մէջ' մեր երախտագիտութիւնր յայտնելու անոր' մեզի տրուած ուսման եւ մանաւանդ ազգա­
յին տոհմիկ ոգիին համար:

Հաւաքուած ենք Խաչատուրեան Պատրիարքի անձին ու գործին յիշատակութեամբ 
խանդավառուած' շեշտելու Հայ հոգեւորականի կարեւոր դերն ու առաքելութիւնր այսօրո- 
ւան Հայ կեանքէն ներս: Աղօթելու անոր հոգիի խաղաղութեան համար եւ շարունակելու 
անոր առաքելութիւնր այսօրուան պայմաններուն մէջ թէ Հայաստանի եւ թէ սփիւռքի տա­
րածքին:

Նախ կր փափաքիմ իմ խորին շնորհակալութիւնս յայտնել Պոլսոյ Ս. Խաչ Դպրեվանքի 
Եւրոպայի Սանուց Միութեան անդամներուն' որոնք ինծի այս հոգեպարար առիթր րնծա- 
յեցին' իրենց հետ րլլալու ու բաժնելու իմ զգացումներս ու մտածումներս մեր սիրելի Դպրե­
վանքին հիմնադրին մասին, որուն հոգիին ներկայութիւնր զգացած ենք ամէնքս մեր պատա­
նեկութեան օրերուն' Ս. Խաչ Դպրեվանքի երդիքին տակ:

Երջանակյիշատակ Տ. Գարեգին Պատրիարքին շատ կր յարմարի հիներու այն խօս- 
քր' թէ «մահկանացու եկաւ բայց անմահ յիշատակ թողուց»: Անոր կենսագրական գիծերր 
կարելի է մի քանի բառերով ներկայացնել' երիտասարդական օրերէն սկսեալ մինչեւ խորին 
ծերութիւն համեստ, ժուժկալ կեանք մր, որ յատուկ է խստամբեր վանականներու: Մեզի հա­
մար' որպէս հայ քրիստոնեայ այդ կեանքր ունի օրինակելի եւ ուսանելի շատ կողմեր:

Տրապիզոնի մէջ 1880-ին հայ տոհմիկ րնտանիքի մր ծոցին մէջ իր աչքերր լոյսին բացող 
Խաչիկ անուամբ մկրտուած մանուկր, իր նախնական կրթութիւնր պիտի ստանար Պոլսոյ 
մէջ: Հայրր ուսումր սիրող ջերմեռանդ հաւատացեալ հայ մրն էր, որ 1867 թուականին ծա­
ռայած էր Երասաղէմի ժառանգաւորաց վարժարանին մէջ որպէս հսկիչ: Ուսման ծարաւր 
նախ պիտի առաջնորդէր պատանի Խաչիկր Վենետիկի Մուրատ Ռաֆայէլեան վարժարա-

նր, ուսկից երկու տարի ետք պիտի անցնէր Արմաշի Դպրեվանքր եւ երեք տարուան րնծա- 
յարանի շրջանր աւարտելէ ետք կուսակրօն քահանայ պիտի ձեռնադրուէր 1901-ին: Հետա­
գայ վեց տասնամեակներր պիտի րլլային անոր համար ծառայութեան տարիներ Աստուծոյ' 
Հայց. Եկեղեցւոյ եւ հայ ժողովուրդին միջոցաւ:

*  *  *

Երջանակայիշատակ Գարեգին պատրիարքր որպէս հայ հոգեւորական եւ մտաւո- 
րական կաղապարող եւ կազմաւորող հաստատութիւնր եղած է Արմաշի Դպրեվանքր, որ 
սկսած էր գործել 1890-ին' հայաբնակ Արմաշ գիւղի հնօրեայ Չարխափան Ս. Աստուածա­
ծին վանքին մէջ' նախ Մաղաքիա Օրմանեան Սրբազանի վերատեսչութեամբ եւ ապա Եղի- 
շէ Դուրեան Սրբազանի շունչին ներքեւ: Արմաշի վանքր հանդիսացաւ արեւմտահայոց կրօ­
նական վերազարթնումին ակնաղբիւրր եւ անոր սաներուն գործունէութիւնր նախ արդիւնա­
ւորուեցաւ Արեւմտահայաստանի, Պոլսոյ եւ Փոքր Ասիոյ մէջ, իսկ հետագային' ծաւալեցաւ 
մինչեւ Երուսաղէմ, Անթիլիաս եւ նոյնիսկ Ս. էջմիածին: Կարելի է հաստատ կերպով յայտնել 
թէ այսօր մեր եկեղեցւոյ մէջ ծառայող հոգեւորականներր աշակերտներն են հոգեւորական 
եւ աշխարհական ուսուցիչներու, որոնց ուսուցիչներր աշակերտած են Արմաշականներու:

Արմաշի վանքին մէջ էր որ երեք տարի պատանին Խաչիկ աշակերտեցաւ առ ոտս մե­
ծանուն Եղիշէ Դուրեան Սրբազանին, Ի. դարու Հայ Եկեղեցւոյ մեծագոյն ուսումնական եւ 
ազնուական վարդապետին: Արմաշի կրօնաբոյր մթնոլորտին մէջ կաղապարուեցաւ պա­
տանի եւ երիտասարդ Խաչիկի միտքն ու հոգին: Արմաշի Դպրեվանքր անոր եւ միւս ժա­
ռանգաւորներուն եւ րնծայացուներուն համար հոգեւոր դպրանոցէ շատ աւելին հանդիսա­
ցաւ: Չարխափան Ս. Աստուածածնի վանքր իսկական հայ մենաստան մրն էր' հարիւրաւոր 
տարիներու պատմութեամբ, աւանդութեամբ եւ միաբանութեամբ: Նիկոմիդիոյ գաւառակին 
հիւսիս արեւմտեան անկիւնր' մի քանի տասնեակ հայաբնակ գիւղերով եւ գիւղաքաղաքնե­
րով շրջապատուած այդ վանքր սիրուած ուխտատեղին էր շրջակայքի, մօտակայ քաղաք- 
ներու եւ Պոլսոյ հայութեան: Այդ հայկական կրօնաբոյր մթնոլորտին մէջ' Դպրեվանքի ժա- 
ռանգաւորներր հոգեկան եւ իմացական զուտ հայեցի սնունդ պիտի ստանային Օրմանեանի 
եւ Դուրեանի նման բազմահմուտ ուսուցիչներէ: Իսկ բարեպաշտական եւ ազգալին ոգին 
գերագանցապէս պիտի աճէր անոնց մէջ շնորհիւ մերձակայ գիւղաբնակ, գաւառաբնակ հայ 
ժողովուրդի անշեղ հաւատքին եւ հազարաւոր ուխտաւորներու ջերմեռանդութեան: Հինէն 
եկող վանական աւանդութիւնր եւ այդ աւանդութեամբ սնած հին ու նոր միաբանութիւնր, 
որուն մաս կր կազմէր Դպրեվանքի սկզնական հունձքր, առաւել եւս պիտի ներշնչէր նորեկ 
պատանի ժառանգաւորներր եւ պիտի զօրացնէր անոնց մէջ հոգեւոր կոչումր: Կարեւոր է 
յիշել նաեւ թէ մինչեւ Ա. Համաշխարհային պատերազմ' հայաբնակ քաղաքներու եւ գաւառ­
ներու քաջուշեղ, աշխատասէր եւ եկեղեցասէր պատանի աշակերտներր միայն կընտրուէին 
եւ կ՚ուղարկուէին Արմաշ եւ կամ Ս. էջմիածնի Գէորգեան ճեմարանր: Եւ ի պատիւ արմաշա­
կաններու' Դպրեվանքի սաներուն բացարձակ մեծամասնութիւնր' հաւատարիմ իր կոչման' 
վերադարձաւ գաւառ, ծառայելու համար հայ ժողովուրդին' որպէս առաջնորդ, քարոզիչ եւ 
ուսուցիչ: Այդ սաներր եկած էին հայ ժողովուրդի ծոցէն եւ վերադարձան հայ ժողովուրդի ծո-

ցր, անոր փոխանցելու ազգային աւանդութեան գանձերր, անոր հետ տքնելու, 1915-ին անոր 
հետ տարագրուելու եւ անոր հետ նահատակուելու:

Արմաշի Դպրեվանքն է որ եղաւ մտքի եւ հոգիի ձուլարանր Կիւլէսէրեաններու, Գու- 
շակեաններու,Նարոյեաններու, Խաչատուրեաններու եւ մարտիրոսացած հոգեւորական եւ 
աշխարհական բազմաթիւ սաներու եւ նուիրեալներու: Առաքելատիպ եւ ազնուաշուք Եղի- 
շէ Պատրիարք Դուրեանր, իր ինքնակերտ իմացականութեամբ, խորապէս պիտի ներշնչէր 
բոլորր: Այդ մեծ վարդապետին նման անոր աշակերտներն ալ առանց բարձրագոյն եւրո­
պական ուսումնական կեդրոններ յաճախելու պիտի կարենային ինքնաշխատութեամբ կա­
տարելագործման հասցնել իրենց գիտութիւնր մէկէ աւելի մարզերու մէջ: Այս պարագան բա­
ցայայտ է 1901-ին Դուրեանի իսկ ձեռքով քահանայ ձեռնադրուած Գարեգին պատրիարքի 
մօտ, որուն կեանքր' մինչեւ պատրիարքական բարձագոյն աստիճանր եւ վախճանր' անցաւ 
աղօթելով, կարդալով, սորվելով, սորվեցնելով, խրատելով, հետազօտելով, ուսուցանելով, 
գրելով եւ քարոզելով:

Գարեգին աբեղային ուսուցչական գործունէութիւնր արդէն սկսած էր այն տարիէն, երբ 
Դպրեվանք րնդունուած էր որպէս 98-րդ ժառանգաւորր: Մինչեւ իր ձեռնադրութիւնր ան հա­
յերէնի եւ հայոց պատմութեան դասատու կարգուած էր դպրոցի նախապատրաստական 
դասարաններուն: Այդ ուսանողական օրերուն իսկ պատրաստած էր դասագիրք մր նուի- 
րուած հին Իսրայէլի պատմութեան: Վարդապետանալէ ետք' 1903-1904 եւ 1909-1910 թո­
ւականներուն Դպրեվանքի մէջ ոչ միայն ուսուցչութիւն պիտի րնէր, այլեւ' փոխտեսչութիւն 
եւ ապա տեսչութիւն: Իսկ միջանկեալ տարիներուն' 1906-1909, ան Մեծի Տանն Կիլիկիոյ 
Սահակ Խապայեան Կաթողիկոսի կողմէ պիտի նշանակուէր որպէս Սիսի մայրավանքի 
ժառանգաւորաց վարժարանի վերատեսուչ, միջանկեալ շրջան մրն ալ ծառայելով Մարաշի 
Կեդրոնական Վարժարանին մէջ' որպէս տեսուչ: Բարեբախտութիւն է որ Գարեգին վրդ. 
զոհ չգնաց ցեղասպանութեան: Հակառակ Մամպուճ աքսորուելուն' ան յաջողեցաւ ձեւով 
մր փրկուիլ սպանդէն' պատերազմի տարիներր անցրնելով Հալէպ եւ ապա Երուսաղէմ, ուր 
պիտի նշանակուէր որպէս ժառանգաւորաց վարժարանի ուսուցիչ: 1922-ին եպիսկոպոս ձեռ- 
նադրուելէ եւ Պոլիս վերադառնալէ ետք եւս պիտի շարունակէր ուսուցչական իր գործունէու­
թիւնր Պոլսոյ Կեդրոնական Վարժարանին մէջ: Ահա երիտասարդ հոգեւորական մր, որ իր 
կեանքին օրերր' մինչեւ միջին տարիք' անցուց ուսուցչութեամբ եւ քարոզչութեամբ:

Արմաշական վարդապետներու յատուկ բեմբասացութեան տաղանդր ունէր նաեւ 
Գարեգին Պատրիարք: Քահանայական ձեռնադրութիւն ստանալէ քիչ ետք ան պիտի նշա­
նակուէր քարոզիչ Պոլսոյ թաղային կարգ մր եկեղեցիներու մէջ 1901-էն սկսեալ մինչեւ Ար- 
մաշ վերադառնալդ Հետագային ան պիտի կատարէր Բանին կենաց քարոզչութիւնր ուր որ 
ալ րլլար, մինչեւ հեռաւոր վայրեր Ֆրանսա, Գալիֆոռնիա եւ Հարաւային Ամերիկա: Իսկ հին 
պոլսահայեր եւ դպրեվանքցիներ մինչեւ այսօր կր յիշեն իր իմաստալից եւ բովանդակալից 
քարոզներր եւ խրատականներր, խորքով եւ բովանդակութեամբ կրօնաբոյր եւ նոյնքան եւս 
ազգային:

1951-ին' Գարեգին արքեպս. պիտի բազմէր Պոլսոյ պատրիարքական աթոռին վրայ 
տարիներու հսկայ հովուական եւ վարչական վաստակով մր: Յատկանշական է, որ իր վար­
դապետական աւարտաճառին նիւթր եղած էր «Հովուական թուղթեր», որ վստահաբար

հիմքր հանդիսացաւ իր տասնամեակներու վրայ երկարաձգուող հովուական արգասաբեր 
գործունէութեան: Այլ Արմաշականներու նման' ինք եւս աշխատած էր նշանաւոր վարչագէտ 
Օրմանեան Սրբազանի անմիջական հսկողութեան ներքեւ եւ դիտած էր անոր գործելու կեր- 
պր: Օրմանեան Սրբազան իր «Խոհք եւ խօսք» աշխատասիրութեան մէջ կրնդգծէ Գարեգին 
վարդապետին վարչական ձիրքերր եւս: Այդ վաստակր սկսաւ Մարաշի մէջ, ուր վեց ամիս 
պաշտօնավարեց որպէս առաջնորդական փոխանորդ տեղւոյն առաջնորդ Արմաշական եւ 
դասրնկեր Կորիւն վարդապետին, որուն վաղաժամ վախճանումէն ետք 1908-ին ինք րնտ- 
րուեցաւ առաջնորդ բայց անցաւ այլ պաշտօնի: Իսկ 1911-էն 1913 տարիներուն ան եղաւ իմ 
ծննդավայր Արաբկիրի վերջին րնտրեալ առաջնորդր: Այդ պաշտօնէն ետք եւ պատերազմի 
վաղորդայնին' եղաւ առաջնորդ Գոնիայի թեմին, զոր վարեց յաջողութեամբ' րստ Օրմա­
նեան Սրբազանի: 1928-ին կր գտնենք զինք հեռաւոր Գալիֆոռնիա' որպէս առաջին առաջ- 
նորդր եւ կազմակերպողր այդ նորակազմ թեմին: 1935-ին անցաւ հարաւային Ֆրանստ 
որպէս Հայրապետական Պատուիրակ: Իսկ երեք տարի ետք (1938-ին) նոյն բարձր պաշ­
տօնով գնաց Հարաւային Ամերիկա, ուր մնաց մինչեւ 1950, երբ րնտրուեցաւ պատրիարք: 
Գարեգին Սրբազանով սկիզբ առաւ Հարաւային Ամերիկայի մէջ թեմական կազմակերպչա­
կան աշխատանքր, որուն կր պարտինք այժմեան երեք գործունեայ թեմերր, որոնք վերջերս 
անգամ մր եւս արժանացան հայրապետական հովուական այցելութեան:

Հայաշխարհի գաւառական կեդրոններէն եւ Եւրոպայի ու Ամերիկաներու մեծ քաղաք- 
ներուն մէջ ցրուած մեր ժողովուրդի բեկորներէն քաղած իր հարուստ փորձառութիւններր 
վայելեց Պոլսոյ հայութիւնր 1951-էն 1960 տասնամեայ շրջանին: Ալեւոր հոգեւորականր իր 
ամբողջ գիտութիւնր, տաղանդր, կարողութիւնր, գրիչր եւ էութիւնր ի սպաս դրաւ յօգուտ 
իրեն յանձնուած հօտին: Իր պատրիարքական րնտրութեամբ իսկ վերջ գտաւ այն երկա- 
րամեայ պայքարր որ երկփեղկած էր հօտր Տ. Մեսրոպ Նարոյեան պատրիարքի վախճա­
նումէն ի վեր: Գարեգին պատրիարք յաջողեցաւ բուժել այդ անբուժելի թուացող վէրքր եւ 
անցաւ դրական աշխատանքի: Վերահաստատեց սերտ, յարգալից եւ սիրալիր կապր պատ­
րիարքութեան եւ Մայր Աթոռ Ս. էջմիածնի միջեւ' դարձնելով զայն անխզելի: Եղաւ գլխա­
ւոր զօրավիգր նորրնտիր Ընդհանրական Հայրապետին' Տ. Վազգէն Ս. Կաթողիկոսին եւ 
երբ անձնապէս հանդիպեցաւ անոր Գահիրէի մէջ 1956-ին, առաջինր ինք ելաւ խոնարհելու 
եւ համբուրելու Նորին Արբութեան Սուրբ Աջր' օրինակ հանդիսանալով միւս բոլոր բարձ­
րաստիճան հոգեւորականներուն: Միշտ նախանձախնդիր եղաւ Հայաստանեայց Եկեղեց- 
ւոյ հնաւանդ կարգի պահպանման: Հեռաւոր վայրերու մէջ գործող մեր հոգեւորականներր 
ուշադիր կր հետեւէին իր րրած ծիսական եւ վարչական կարգադրութիւներուն' րստ կարել- 
ւոյն կիրարկելով զանոնք իրենց թեմերուն եւ ծուխերուն մէջ:

Որպէս պատրիարք Կոստանդնուպոլսոյ' Գարեգին Սրբազան, կարելի է րսել, եղաւ 
երկրորդ Օրմանեան մր, որ գիտցաւ իր քաղաքական ճկունութեամբ եւ անձնական հմայքով 
կապեր եւ բարեկամութիւններ հաստատել իր ժամանակի պետական դէմքերուն հետ եւ այդ 
կապերուն շնորհիւ կարելի դարձուց անկարելին: Բարելաւեց եկեղեցիներու եւ իր հօտին վի- 
ճակր, արտօնութիւն ձեռք բերաւ կրօնական թերթ հրատարակելու եւ դպրեվանք բանալու: 
Եւ այդ բոլորին եւ պատրիարքական բարձր պաշտօնին ետին կանգող փոքրահասակ ծերու­
նի այդ հոգեւորականր, եւ երկրին բարձագոյն պաշտօնեաներուն հետ կապեր մշակող քա-



110 ՏԵՐ ԽԱժԱԿ ԱՐՔ. ՊԱՐՍԱՄԵԱՆ 2011 Զ

ղաքագէտ ու վարչագէտ ազգապետր, երբեք չմոռցաւ իր համեստ հոգեւորական մր, հովիւ 
մր եւ Քրիստոսի հետեւորդ մր րլլալու գիտակցութիւնդ Վանական մրն էր ան բառին բովան­
դակ առումով' յամառ աշխատող միայնակեաց մր, որ կր խորշէր արտաքին ամէն տեսակի 
շքեղութենէ եւ փայլէ: Ուշագրաւ են անոր պաշտօնական եւ անպաշտօն նկարներր, որոնց 
մէջ միշտ կերեւի անպաճոյճ սեւ վերարկու հագած սպիտակամօրուս վարդապետր' առանց 
պանակէի, լանջախաչի եւ շքանշաններու: Իր համեստութիւնդ աշխատասիրութիւնդ ճկու­
նութիւնդ ազգասիրութիւնր եւ նամանաւանդ իր եկեղեցասիրութիւնն ու հաւատքր օրինակ 
պէտք է ծառայեն մեր բոլորին' թէ հոգեւորականներուս եւ թէ ալ աշխարհականներուն:

Գարեգին պատրիարք հոգեւոր դպրոցի մր բացման համար ստացած արտօնութենէն 
ետք ոգի ի բռին պիտի աշխատէր յաջողցնելու իր երազր եւ 1953-ին տեսաւ այդ երազին 
իրականացումդ Այդ դպրոցի արդիւնքներուն մասին յաճախ առիթ եղած է անդրադառնա­
լու եւ այս յուշահանդէսր տեղր չէ՞ անգամ մր եւս խօսելու այդ մասին: Արդեօք որքանն մեծ 
պիտի րլլար պոլսահայոց Եւ հայ ժողովուրդի կորուստր վերջին յիսուն տարիներուն, եթէ 
Գարեգին պատրիարք ունեցած չրլլար տեսիլքր նոր դպրոց մր հիմնելու: Այս հարցումին 
պատասխանր բացայայտ կր դառնայ, եթէ նկատի առնուին կէս դարէ ի վեր Պոլսոյ եւ ի 
սփիւռս աշխարհի ցրուած հայկական այլեւայլ գաղութներու մէջ գործող հոգեւորական եւ 
ազգային գործիչներդ մտաւորականներր, գրողներդ ուսուցիչներր եւ մանաւանդ հայ կեան- 
քր գաղթաշխարհի մէջ հովանաւորողներդ որոնց զգալի տոկոսր արդիւնք է Ս. Խաչ Դպրե­
վանքին: Ինչպէս որ ինք Արմաշի մէջ պարարտ հողի մէջ ինկած հունտ մր եղաւ որ տակաւ 
առ տակաւ աճեցաւ, ան իր կարգին Ս. Խաչ Դպրեվանքով ստեղծեց այն պարարտ հողր, որ 
դեռ մինչեւ այսօր կաճեցնէ ազգին եւ եկեղեցւոյն սիրով տոգորուած սերունդներ:

Ցաճախ մեր հին գրչագիր մատեաններու յիշատակարաններուն մէջ կր կարդանք գրիչ­
ներու իմաստալից խօսք' «Ձեռս երթայ, գիրս մնայ»: Արդարեւ' ամենակուլ ժամանակր 
կրնայ մաշեցնել եւ մոռացութեան թանձր քողով բոլորովին ծածկել նոյնիսկ աչքառու մեծա- 
գործութիւններ: Կր մնայ միայն այն ինչ որ թուղթի վրայ արձանագրուած է: Գարեգին Պատ­
րիարքէն մեզի ժառանգ մնացած է շատ հարուստ եւ սքանչելի գանձ մր գրական գոհարնե­
րու: Այդ գանձր մի քիչ պեղելէ ետք մարդ կանդրադառնա] թէ ինչպիսի իմացականութիւն 
մրն է զայն ստեղծագործողր, իսկական մտաւորական մր, որ իր ունեցած գիտութեան եւ 
տրամաբանօրէն արտայայտուելու կարողութեան կր միացնէ նաեւ զգայուն արուեստագէտ 
գրագէտի մր արժանիքդ Օրմանեան Սրբազան վաղուց արդէն երիտասարդ վարդապետին 
մէջ տեսած է անոր գրագէտի եւ բանասէրի կոչումր, երբ կըսէ. «Վարչական եւ ուսուցչական 
ձիրքերու հետ' եւ թերեւս աւելի' գրականին հետամուտ է նա, յատկապէս բանասիրական 
ճիւղր մշակելով»:

Անկարելի պիտի րլլայ մի քանի վայրկեանի մէջ արժեւորել Գարեգին պատրիարքի 
գրական վաստակդ Իր անունր մշտապէս կապուած պիտի մնայ մեր մեծագոյն աղօթա- 
սաց վարդապետին' Ս. Գրիգոր Նարեկացիի «Մատեան ողբերգութեան» գործին հետ: Այդ 
գրքին արեւմտահայ թարգմանութիւնր իր կողմէ լոյս տեսաւ 1926-ին եւ դեռ մինչեւ այսօր 
կր պահէ իր գրական արժէքր: Բայց սոսկ թարգմանութիւն մր չէ այդ, այլ մերօրեայ մեկնու­
թիւն մր կամ վերարտադրութիւն մր Նարեկացիի աղօթաբոյր ներաշխարհր եւ վանական 
շրջապատր լաւ ճանչցող եւ զայն լիովին ապրող բանաստեղծի մր կողմէ: Թարգմանութեան

կցեալ ուսումնասիրութիւնր ցոյց կու տայ իր նիւթին մասին թարգմանիչին ունեցած խորունկ 
ծանօթութիւնդ Տարիներ ետք' Գարեգին պատրիարք, որ քաջահմուտ էր հայկական տա­
ղաչափութեան, Նարեկր ամբողջութեամբ չափածոյ տողերու պիտի վերածէր եւ հրատա­
րակէր: Հետագային հանգուցեալ պատրիարքին կատարած տողատումներր եւ բնագրագի­
տական հետազօտաթիւններն ու սրբագրութիւններր պիտի օգտագործուէին Նարեկի քննա­
կան հրատարակութեան խմբագիրներուն կողմէ:

Նարեկի թարգմանութիւնր, ուսումնասիրութիւնր եւ բնագրի կազմութիւնր Գարեգին 
պատրիարքին պիտի ապահովէին ուրոյն եւ մնայուն տեղ մր մեր բանասիրութեան մէջ: Բայց 
անիկա շատ աւելին ունէր տալիք իր ժողովուրդին: Դեռ իր երիտասարդական օրերուն երբ 
ուխտի գացած էր Արեւմտեան Հայաստանի կանգուն եւ աւերակ սրբավայրերր տեսնելու' իր 
ուղեւորական յուշերր եւ յոյզերր գրի առած եւ հրատարակած էր «Տարօնաշունչ» հատորին 
մէջ' ցուցաբերելով իրաւ գրագէտի մր տաղանդր: Այդ տաղանդր լրիւ ի յայտ պիտի գար 
«Աշխարհի լոյսն ի Հայս» երկհատոր գործին մէջ, որ քրիստոնեայ Հայաստանի պատմու­
թեան վերաբերեալ ստուգապատում աշխատասիրութիւն մր րլլալով հանդերձ' շատ հեռու է 
չոր ու ցամաք բանասիրական քննարկումէ: ժողովուրդին համար գրուած է այդ գիրքր եւ կր 
նկրտի րնթերցողին հոգիին փոխանցելու հայկական քրիստոնէական ոգին: Գործին խորա­
գիրն իսկ կր յուշէ որ անիկա բանաստեղծական թռիչքով գրուած ստեղծագործութիւն մրն է: 

Գարեգին պատրիարք մեծ վաստակ ունի նաեւ Աստուածաշունչ մատեանի աշխար­
հաբար թարգմանութեան աշխատանքին մէջ: Հին Կտակարանէն թարգմանած է այլ եւ 
այլ գրքեր, իսկ Նոր Կտակարանր լրիւ թարգմանած է արեւմտահայ աշխարհաբարի: Այդ 
թարգմանութիւնր, որ ինք իր կենդանութեան հրատարակած էր, արժանացած է մէկէ աւելի 
տպագրութիւններու եւ դեռ մինչեւ այսօր, մանր խմբագրական հպումներով, կր գործածուի 
սփիւռքի մեր եկեղեցիներուն մէջ: Այդ գործին յատկանշական է գրական արեւմտահայերէնի 
ջինջ եւ կենսունակ ոճր, որ բոլորին կողմէ հասկնալի րլլալով հանդերձ չի գռեհկանար' միշտ 
մնալով իր գրական վեհութեան ոլորտին մէջ: Գրաբար բնագրին դիմաց, եւ օտար լեզունե­
րով գիտական թարգմանութիւններու եւ ուսումնասիրութիւներու արդիւնքներուն զուգահեռ, 
աշխարհաբար թարգմանութեան մէջ իմաստի ճշգրտութիւնր պահելու ճիգր երբեք չէ առաջ­
նորդած թարգամանիչր ճապաղելու եւ անկենդան լեզու մր օգտագործելու: .Ընդհակառակր' 

Արփիարեաններու եւ Զօհրապներու մշակած մեր ժամանակակից գրական լեզուով է որ 
կարտայայտուին Քրիստոս եւ անոր աւետարանիչներն ու առաքեալներդ

Գարեգին պատրիարքի գրական վաստակին մաս կր կազմեն նաեւ անոր խմբագրած 
կրօնական հանդէսներդ ժամանակակից սերունդներուն ծանօթ վերջին հրատարակութիւ- 
նր «Շողակաթ»ն է, որուն մէջ Գարեգին Սրբազան ստորագրած է հոգելից եւ հմտալից յօ­
դուածներ: Իսկ այդ բոլորէն անդին' իր անձին հմայքր այդ պարբերաթերթին շուրջ պիտի 
խմբէր ժամանակի յայտնի հոգեւորականներէն, մտաւորականներէն, բանաստեղծներէն եւ 
գրագէտներէն շատեր, որոնց ստորագրութիւններր կ՚երեւին մնայուն արժէք ներկայացնող 
գրութիւններու տակ:

* *  *

Գարեգին Պատրիարքի կեանքր մերօրեայ հոգեւորականներուս համար պարտի ծա­
ռայել որպէս հայելիի մէջ ցոլացումր մեզմէ իւրաքանչիւրին իտէալին, ձգտումներուն եւ 
երազներուն: Այդ հայելիին մէջ իւրաքանչիւր երիտասարդ հոգեւորական, րլլայ ան օժտո­
ւած մեծ իմացականութեամբ եւ կամ սահմանափակ կարողութեամբ անձ մր, պիտի նշմարէ 
այն ինչ որ իտէալական պարտի լինել իրեն համար:

Հայ հոգեւորականի պարտականութիւնն է «Աշխարհի լոյսն» սփռել «ի Հայս»: Այս է 
որ րրաւ Ս. Գրիգոր Լուսաւորիչ իր նշանաւոր տեսիլքով եւ առաքելական գործունէութեամբ: 
Նոյնն է որ րրաւ նաեւ Գարեգին Պատրիարք Խաչատուրեան, որուն տասնամեայ պատ- 
րիարքութիւնր իրապէս անկրկնելի եւ արդիւնաշատ շրջան մր եղաւ, որ լուսաւորեց պահ 
մր Կ. Պոլսոյ հայութիւնր եւ շողեր արձակեց մինչեւ հեռաւոր գաղութներ: Մենք կր խոնար֊ 
հինք մեծանուն պատրիարքին վաստակին առջեւ եւ կաղօթենք որ Աստուած չանտեսէ մեր 
Եկեղեցին եւ մեր ժողովուրդր եւ շարունակէ պարգեւել իր հայազգի բանաւոր հօտին նոր եւ 
պանծալի դէմքեր, ինչպէս' Ցովհաննէս Կոլոտր, Ցակոբոս Նալեանր, Խրիմեան Հայրիկր, 
Իզմիրլեանր, Օրմանեանր, Եղիշէ Դուրեանր, Բաբգէն Կիւլէսէրեանր, Թորգոմ Գուշակեանր 
եւ Գարեգին Խաչատուրեանր: Բիւր յարգանք անոնց խնկելի յիշատակին:


